ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի 
N1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Կարգավորման ենթակա ոլորտի կամ խնդրի սահմանումը, առկա իրավիճակը և անհրաժեշտությունը
Նախագծի ընդունումը պայմանավորված է ՀՀ վարչապետի աշխատակազմի ղեկավար  Արայիկ Հարությունյանի գլխավորությամբ կայացած  «Եվրոպական քաղաքական համայնքի 8-րդ գագաթնաժողովի կազմակերպման հանձնաժողովի» 2025 թվականի հուլիսի 11-ի նիստի թիվ ՂԱ/12-2025 արձանագրության 2-րդ կետի 9-րդ ենթակետով տրված հանձնարարականի կատարման անհրաժեշտությամբ։
Այդ նպատակով «Կարեն Դեմիրճյանի անվան մարզահամերգային համալիր» ՓԲԸ-ն իրականացրել է առկա շինությունների և ենթակառուցվածքների խնդիրների գույքագրում։ Գույքագրման արդյունքների հիմքով նախագծանախահաշվային փաստաթղթերի մշակման աշխատանքներն արտապատվիրակվել են «Գլոբալ Էնջին» ՍՊԸ-ին։ Աշխատանքների նախագծանախահաշվային արժեքը կազմել է 738,917,260 դրամ։ Նախագծանախահաշվային փաստաթղթերի փորձաքննության անցկացման և եզրակացության տրամադրման ծառայությունները մատուցել է «Ա-ԷՌ ՓՐՈՋԵԿՏ» ՍՊԸ-ն։ Նշված ծառայությունների ընդհանուր արժեքը կազմել է 1,000,000 դրամ՝ ներառյալ ՀՀ օրենսդրությամբ սահմանված հարկերը։
Նախագծանախահաշվային փաստաթղթերի հիմքով մրցույթի հաղթող է ճանաչվել «ԲԻԴԵՔ» ՍՊԸ-ն՝ ներկայացնելով 573,423,000 դրամ գնային առաջարկ։
Մրցույթը հայտարարվել է «Գնումների մասին» ՀՀ օրենքի 15-րդ հոդվածի 6-րդ մասի հիման վրա, այն է՝ մինչև ֆինանսական միջոցներ նախատեսվելը օրենքով սահմանված կարգով կարող է կնքվել պայմանագիր` պայմանով, որ դրա շրջանակներում գնում կարող է կատարվել անհրաժեշտ ֆինանսական միջոցներ նախատեսվելու դեպքում:
«Կարեն Դեմիրճյանի անվան մարզահամերգային համալիր» ՓԲԸ-ն գրությամբ դիմել է Վարչապետի աշխատակազմի ղեկավարին՝ նշված գնման գործընթացի շրջանակներում ֆինանսական միջոցներ տրամադրելու համար։
Վարչապետի աշխատակազմի և «Կարեն Դեմիրճյանի անվան մարզահամերգային համալիր» ՓԲԸ-ի միջև քննարկումների ժամանակ պարզ է դարձել, որ Եվրոպական քաղաքական համայնքի 8-րդ գագաթնաժողովի պատշաճ անցկացման համար հրատապ պահանջվող գումարը կազմում է 350.0 մլն.դրամ, ինչը  անհրաժեշտ է տրամադրել սեղմ ժամկետներում՝ աշխատանքները մինչև 2026 թվականի մայիսի 4-ը ավարտելու համար։
Վարչապետի աշխատակազմի 10.03.2026թ. թիվ 02/16.5/7596-2026 գրությամբ հանձնարարվել է Վարչապետի աշխատակազմ ներկայացնել ՀՀ կառավարության որոշման նախագիծ՝ 2026թ. ՀՀ կառավարության պահուստային ֆոնդից «Կարեն Դեմիրճյանի անվան մարզահամերգային համալիր» ՓԲԸ-ին շուրջ 350 մլն. դրամի հատկացման վերաբերյալ:
2. Իրավական ակտի նախագիծը մշակող պատասխանատու մարմինը
Նախագիծը մշակվել է Պետական գույքի կառավարման կոմիտեի կողմից։
3. Լրացուցիչ ֆինանսական միջոցների ահրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Պետական բյուջեի պահուստային ֆոնդից նախատեսվում է 350,000,000 դրամ ծախս։
4. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք
Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ
Նախագիծը բխում է ՀՀ կառավարության 2021 օգոստոսի 18-ի թիվ 1363-Ա  որոշմամբ  հաստատված  ՀՀ կառավարության գործունեության ծրագրի «6.7 ՊԵՏԱԿԱՆ ԳՈՒՅՔԻ ԱՐԴՅՈՒՆԱՎԵՏ ԿԱՌԱՎԱՐՈՒՄ» բաժնի 2-րդ պարբերության 8-րդ կետից։

